
VENDIM 
Nr. 57, datë 21.1.2015 

 

PËR KALIMIN NË PËRGJEGJËSI ADMINISTRIMI TË NJË OBJEKTI 
OPERATORIT TË SHPËRNDARJES SË ENERGJISË ELEKTRIKE 

 

Në mbështetje të nenit 100 të Kushtetutës dhe të neneve 13 e 15, të ligjit nr. 8743, datë 
22.2.2001, “Për pronat e paluajtshme të shtetit”, të ndryshuar, me propozimin e ministrit të 
Energjisë dhe Industrisë, Këshilli i Ministrave 

 

VENDOSI: 
 

1. Kalimin në përgjegjësi administrimi shoqërisë OSHEE sh.a., të objektit që ndodhet në 
zonën kadastrale 8250, me adresë bulevardi “Gjergj Fishta”, nr.10, Tiranë, me nr. pasurie 1/27, 
sipas planrilevimit bashkëlidhur këtij vendimi. 

2. Së bashku me objektin kalojnë në përgjegjësi administrimi edhe mjediset e tjera ndihmëse, 
trualli i ndërtesës dhe oborri i rrethuar, për t’u përdorur për mjedise pune për nevojat e OSHEE 
sh.a., të përcaktuara sipas planit të rilevimit që i bashkëlidhet këtij vendimi. 

3. Ministria e Zhvillimit Ekonomik, Tregtisë dhe Sipërmarrjes, Ministria e Energjisë dhe 
Industrisë dhe Ministria e Transportit dhe Infrastrukturës,  brenda 1 (një) muaji nga dalja e këtij 
vendimi, duhet të marrin masa për sistemimin e institucioneve që aktualisht gjenden brenda 
godinës. 

4. OSHEE sh.a., i ndalohet ta tjetërsojë pronën e përcaktuar në pikën 1, të këtij vendimi, apo 
t’ua japë në përdorim të tretëve. 

5. Ngarkohen Ministria e Zhvillimit Ekonomik, Tregtisë dhe Sipërmarrjes, Ministria e 
Energjisë dhe Industrisë, Ministria e Transportit dhe Infrastrukturës, si dhe kryeregjistruesi 
Pasurive të Paluajtshme të Republikës së Shqipërisë për ndjekjen dhe zbatimin e këtij vendimi. 

Ky vendim hyn në fuqi pas botimit në Fletoren Zyrtare. 
 

KRYEMINISTRI  
Edi Rama 



 



 


